Mae'r ddogfen yma ar gael yn Saesneg

AWDURDOD TAN AC ACHUB GOGLEDD CYMRU

Cofnodion cyfarfod Awdurdod Tén ac Achub Gogledd Cymru a gynhaliwyd ddydd
Llun 20 Mawrth 2017 yn Siambr Cyngor Bwrdeistref Sirol Wrecsam yn Wrecsam.

Dechreuodd y cyfarfod am 10.30 o'r gloch y bore.

DATGAN BUDDIANNAU
Ni ddatganwyd unrhyw fuddiannau.
COFNODION Y CYFARFOD A GYNHALIWYD AR 19 RHAGFYR 2016

Cafodd cofnodion cyfarfod yr Awdurdod Téan ac Achub a gynhaliwyd ar
19 Rhagfyr 2016 eu cyflwyno i'w cymeradwyo.

PENDERFYNWYD cymeradwyo cofnodion y cyfarfod yn gofnod gwir a chywir.
MATERION YN CODI

6.9 (v) — cadarnhaodd y PST nad oedd unrhyw arbedion wedi dod i'r amiwg
cyn 15 Chwefror felly nid oedd modd addasu lefel y gyllidelb am i lawr.

MATERION BRYS
Nid oedd unrhyw faterion brys.
ADRODDIAD Y CADEIRYDD

Roedd yr adroddiad yn rhestru’'r cyfarfodydd a'r digwyddiadau yr aeth y
Cyng. M LI Davies a’'r Cyng. P R Lewis iddynt rhwng lonawr a Mawrth 2017 yn
rhinwedd eu swyddi fel Cadeirydd a Dirprwy Gadeirydd Awdurdod Tén ac
Achub Gogledd Cymru.

PENDERFYNWYD nodi'r wybodaeth a ddarparwyd.
PAPUR GWYN DIWYGIO LLYWODRAETH LEOL: CADERNID AC ADNEWYDDIAD

Cyflwynodd y PST yr adroddiad a oedd yn gwahodd yr aelodau i ystyried
Papur Gwyn Llywodraeth Cymru — Diwygio Llywodraeth Leol: Cadernid ac
Adnewyddiad.

Mynegodd yr Aelodau bryder am y prinder manylion yn yr adroddiad ac
roeddent yn teimlo y dylai ymateb yr Awdurdod gyfeirio at y ffaith fod y
Cadeirydd a'r Prif Swyddog Tan, o ran craffu, yn cwrdd & chynghorwyr o bob
rhan o Ogledd Cymru fel rhan o'r broses o ymgynghori ynghylch yr amcanion
gwella a llesiant. Dywedodd y PST wrth yr aelodau i nodi'r egwyddorion sydd
yn yr adroddiad ac aros am adroddiad manylach yn nes ymlaen yn y
flwyddyn.

PENDERFYNWYD nodi'r adroddiad a dirprwyo’r dasg o gymeradwyo’r ymateb
i'r ymgynghoriad i'r Cadeirydd a’r Dirprwy Gadeirydd.

CYNLLUN DRAFFT GWELLA A LLESIANT 2017-18

Cyflwynodd y DBST y Cynllun Gwella a Llesiant ar gyfer 2017-18 i'w
gymeradwyo.

Fe wnaeth y DBST atgoffa’r aelodau fod y ddau gam o'r gwaith o
ddatblygu'r Cynllun wedi cael eu dilyn:

e cam un: roedd vy ddogfen ymgynghorol ddrafft wedi cael ei
chymeradwyo yng nghyfarfod yr Awdurdod llawn ar 19 Medi 2016 i
ddiben ymgynghori;

e cam dau: yng nghyfarfod y Panel Gweithredol ar 13 Chwefror 2017 bu'r
aelodau’'n ystyried yr ymatebion a ddaeth i'r ymgynghoriad, gan
gymeradwyo llunio Cynllun Gwella a Llesiant drafft ar gyfer 2017-18 ar sail
pedwar amcan, i'w gymeradwyo gan yr Awdurdod llawn yn y cyfarfod
hwn.

Nododd yr aelodau hefyd fod geiriad y pedwerydd amcan wedi cael ei
addasu yng nghyfarfod Gweithgor y Cynllun Gwella ar 6 Mawrth 2017, i
adlewyrchu’'r awydd i fod yn gydweithredol ac integredig wrth amrywio'r
gwasanaethau a ddarperir. Dyma'r amcanion/camau sydd yn y cynllun ar
gyfer 2017-18:

(i) Cyflawni rhaglen gynhwysfawr o waith ataliol i geisio helpu i gadw
pobl a chymunedau’n ddiogel rhag tanau damweiniol mewn cartrefi;

(ii) Sicrhau cynaliadwyedd ariannol yr Awdurdod drwy fabwysiadu
strategaeth ariannol 3 blynedd sy'n cyfuno'r defnydd o gronfeydd
wrth gefn, cynyddu'’r cyfraniadau ariannol a gwneud gostyngiadau i
wasanaethau;

(iii) Ail-falansio adnoddau'r Awdurdod i gyfateb i risg drwy weithredu
model o ddarparu adnoddau sy'n sicrhau bod o leiaf 20 o griwiau tan
wedi'u lleoli'n strategol ar gael yng Ngogledd Cymru ar adegau o risg
cymharol is, a bod o leiaf 38 ar gael ar adegau o risg cymharol uwch;

(iv) Ceisio cyfleoedd i weithio & sefydliadau eraill i gynnig amrywiaeth
eang o wasanaethau integredig i'r cyhoedd yng Ngogledd Cymru.

Cafodd yr aelodau gyfle i drafod y cynllun a’r amcanion.

Roedd y Cyng. Pemberton yn bryderus am amcanion 2 a 3, a'r posibilrwydd y
bydd yr ail beiriant t&n yn cael ei dynnu o orsaf dadn Wrecsam fel rhan o
ostyngiadau i wasanaethau yn y dyfodol, sef rhywbeth a ystyriwyd fel
opsiynau er mwyn mantoli cynllun ariannol tair blynedd, petai'r Cynllun yn
cael ei gymeradwyo. Mynegodd aelodau eraill bryderon am golli gofal tan
yn ardal Wrecsam petai'r qil beiriant yn cael ei dynnu oddi yno. Esboniodd vy
Cyng. Lewis nad oedd unrhyw sén am orsaf dan Wrecsam a'i il beiriant yn yr
adroddiad ac mai'r argymhelliad ocedd cymeradwyo'r cynllun lefel uchel ar
gyfer 2017-18 a'r pedwar amcan.

Dywedodd y Clerc wrth yr aelodau nad oedd yr adroddiad yn cyfeirio at
dynnu'r peiriant hwn, nac yn wir at unrhyw newid arall posibl i wasanaethau y
bydd yn rhaid eu hystyried yn y dyfodol efallai, felly nid oedd yn fater i'w
benderfynu yn y cyfarfod hwn. Ni ddylid ystyried cymeradwyo'r Cynllun fel
awgrym o fwriad i wneud unrhyw newidiadau penodol i wasanaethau y tu
hwnt i'r rhai a gymeradwywyd eisoes wrth osod y gyllideb ar gyfer 2017/18.
Roedd dyletswydd ar yr Awdurdod i fabwysiadu'r Cynllun, ac ni fyddai ei
fabwysiadu ynddo'i hun yn arwain at unrhyw newidiadau i'r gwasanaethau.
Byddai'n rhaid i unrhyw opsiynau ar gyfer newidiadau i'r gwasanaethau yn y
blynyddoedd nesaf ddod gerbron yr Awdurdod llawn i'w hystyried dros

gyfnod o amser. Esboniodd fod amcan 2 yn cyfeirio at yr unig dri opsiwn
strategol sydd ar gael i'r Awdurdod i fantoli ei gyllidebau yn y dyfodol - fel y
byddai i unrhyw awdurdod lleol. Roedd y dyfodol ariannol yn ansicr a
byddai'n rhaid i'r Awdurdod newydd drefnu ei gynlluniou i gadw
gwasanaethau yn 6l y gyllideb y gallai ei sicrhau flwyddyn ar 6l biwyddyn.

Rhoddodd vy Trysorydd sicrwydd fod geiriad tebyg ar gyfer amcan wedi cael
ei ddefnyddio mewn blynyddoedd blaenorol ac nid oedd wedi atal yr
Awdurdod rhag penderfynu amrywio'r amcan ar &l iddo gael ei
gymeradwyo. Hefyd, atgoffwyd yr aelodau gan y Trysorydd y byddai’'n rhaid
i'r Awdurdod newydd, ar 6l yr etholiad, adolygu'r cynllun a gweld sut fyddai'r
ffordd orau o weithredu'r amcanion dros amser.

Roedd y PST yn cefnogi sylwadau'r Clerc a’r Trysorydd. Atgoffodd yr aelodau
y cafwyd trafodaethau helaeth yng nghyfarfodydd blaenorol yr Awdurdod
am werth gohirio unrhyw ostyngiadau i wasanaethau mor hwyr ag y bo
modd. Un pryder mawr i'r aelodau fu osgoi diswyddiadau gorfodol felly
roedd angen blaengynllunio ar gyfer opsiynau eraill. Rhestrodd y PST bwysau
cyllidebol eraill sy'n wynebu'r Awdurdod, megis yr ESMCP newydd ac ailbrisio
pensiynau. Hefyd, bydd yn rhaid i'r Awdurdod ddelio & materion ehangach
ym maes llywodraeth leol a materion cyfansoddiadol, yn ogystal ag unrhyw
newidiadau a allai ddeillio o'r Papur Gwyn a drafodwyd yn gynharach yn y
cyfarfod. Atgoffwyd yr aelodau hefyd fod opsiynau eraill i wneud arbedion
cyllidebol i gwrdd &'r diffyg o £900k a ddisgwylir erbyn 2019-20 wedi cael eu
trafod gan Weithgor y Cynllun Gwella ac wedi cael eu hadrodd. Felly, roedd
yr aelodau’'n ymwybodol o'r opsiynau ers peth amser.

Gofynnodd y Cyng. Pemberton i newid gael ei wneud, sef ‘bod pob sén am
Wrecsam yn cael ei dynnu o amcan 3’ a hefyd gofynnodd am bleidlais
wedi'i chofnodi. Dywedodd y Clerc nad oedd hyn yn ddiwygiad dilys gan
nad oedd cyfeiriad at fater ail beiriant Wrecsam yn yr un o'r amcanion.

Ar sail cyngor y Clerc, cyflwynodd y Cyng. Pemberton ddiwygiad arall, fel a
ganlyn: ‘mae’r opsiwn i dynnu ail bwmp o Wrecsam yn cael ei dynnu ymaith'.
Dywedodd y Clerc fod yr opsiwn wedi cael ei ystyried gan yr Awdurdod, a
chan fod amcan dau yn cyfeirio at y posibilrwydd o leihau gwasanaethau,
roedd hwn yn ddiwygiad dilys er mwyn egluro safowynt a bwriadau'r
Awdurdod hwn. Dywedodd na fyddai'r diwygiad hwn, petai'n cael ei basio,
yn rhwystro'r Awdurdod newydd rhag ystyried yr opsiwn hwn nac unrhyw
opsiwn arall i ostwng gwasanaethau neu newid gwasanaethau yn y dyfodol.
Byddai'n rhaid i'r Awdurdod newydd gael cynllun ariannol mantoledig ac ni
ellid ei rwystro.

Cafodd y diwygiad dilys ei dderbyn gan 8 pleidlais i 4. Cynhaliwyd pleidlais
wedi'i chofnodi ar gais y nifer angenrheidiol o aelodau.

Llongyfarchodd y Cyng. Lewis awdur y cynllun gwella a llesiant am ddogfen
hawdd ei darllen a chryno, a chytunwyd i gofnodi'r diolch i'r Rheolwr
Cynllunio Corfforaethol.

Ar ol derbyn y newid fel y nodir uchod, PENDERFYNWYD, YN UNFRYDOL,
gymeradwyo’r drafft terfynol o Gynllun Gwella a Llesiant 2017-18 a’r
Datganiad i'w cyhoeddi ar wefan yr Awdurdod cyn diwedd Mawrth 2017.

AMCANION GWELLA A LLESIANT 2018-19

Cyflwynodd y DBST yr adroddiad a oedd yn cynnig amcanion gwella a
llesiant drafft ar gyfer 2018/19 a gofynnodd i'r aelodau gymeradwyo'r
amcanion i ddiben ymgynghori. Eglurodd y Clerc y bydd y cynaliadwyedd
ariannol yn fater i'r Awdurdod newydd.

PENDERFYNWYD cymeradwyo’r amcanion gwella a llesiant ar gyfer 2018/19 i
ddiben ymgynghori, fel a ganlyn:

Cyflawni rhaglen gynhwysfawr o waith ataliol gyda'r nod o helpu i
gadw pobl a chymunedau’'n ddiogel rhag tanau damweiniol mewn
cartrefi;

i. Diogelu cynadliadwyedd ariannol yr Awdurdod drwy gynnal vy
strategaeth ariannol 3 blynedd sy’'n cyfuno'r defnydd o gronfeydd
wrth gefn, cynyddu'’r cyfraniadau ariannol a gwneud gostyngiadau i
wasanaethau;

ii. Ceisio cyfleoedd i weithio & sefydliadau eraill i gynnig amrywiaeth
ehangach o wasanaethau integredig i'r cyhoedd yng Ngogledd
Cymru.

YMATEB MEDDYGOL BRYS

Cyflwynodd y PSTC Fairhead yr adroddiad a oedd yn rhoi gwybod i'r
Aelodau am faterion sy'n datblygu mewn perthynas & ffrydiau gwaith y Cyd-
Gyngor Cenedlaethol (NJC) ar gyfer Brigadau Tan Awdurdodau Lleol i
gefnogi gweithgareddau mwy amrywiol i ddiffoddwyr tan. Un ffrwd gwaith
allweddol yw darparu ymateb meddygol brys neu gyd-ymateb a'r
gwasanaeth ambiwlans i rai categoriau o argyfyngau meddygol.

Roedd yr Aelodau wedi cael gwybod am y datblygiadau drwy gydol y
cynllun treialu cyd-ymateb, a oedd wedi dechrau yn Ebrill 2015 ac wedi
rhedeg tan 28 Chwefror 2017. Nodwyd bod y Cyd-Gyngor wedi comisiynu
ymchwilwyr i werthuso'r gwaith cyd-ymateb gan ddefnyddio data gan y rhai
a fu'n cymryd rhan yn y cynlluniau treialu a chan awdurdodau tan eraill sy'n
gwneud y math yma o waith; roedd copi o'r adroddiad ar gael i'r aelodau,
ac roedd ei ganfyddiadau’n cael eu dadansoddi gan y Cyd-Gyngor.

Cafodd yr aelodau gyfle i ofyn cwestiynau a chael eglurhad ar faterion;
cadarnhawyd bod diffoddwyr t&Gn yn ymateb i alwadau fesul dau gan
ddefnyddio car. Fodd bynnag, mae hyn yn amrywio’'n genedlaethol a gallai
newid unwaith y bydd y Cyd-Gyngor wedi gwneud penderfyniad terfynol.

PENDERFYNWYD
(i) nodi'r sefylifa sy’n datblygu’n genedlaethol;
(ii) cydnabod y bydd y trefniadau lleol yn parhau am y tro ond efallai y

bydd canlyniad cynhadledd adalw’r FBU ar 21 Mawrth 2017 yn effeithio
ar hyn.

ALLDRO AMCANOL 2016-17

Cyflwynodd y Trysorydd yr adroddiad a oedd yn rhoi gwybod i'r Aelodau am
yr alldro amcanol a amcangyfrifr am flwyddyn ariannol 2016-17. Yn &l yr
arwyddion presennol, ni fydd unrhyw danwariant a bydd angen £454,327 o
gronfeydd wrth gefn i gefnogi cyllideb 2016/17. Cadarnhaodd vy Trysorydd
fod cronfeydd wrth gefn yn cael ei defnyddio i ategu cyllideb yr Awdurdod,
ond roedd llai o gronfeydd wrth gefn wedi cael eu defnyddio felly defnyddir
y gweddilli gynllunio ar gyfer y dyfodol.

PENDERFYNWYD nodi sefyllfa ariannol yr Awdurdod.

DANGOSYDDION  DARBODUS, STRATEGAETH RHEOLI'R  TRYSORLYS, Y
STRATEGAETH FUDDSODDI A'R POLISI DARPARIAETH ISAFSWM REFENIW

Cyflwynwyd i'r Aelodau y Dangosyddion Darbodus, Strategaeth Rheoli'r
Trysorlys, y Strategaeth Fuddsoddi a'r Polisi Darpariaeth Isafswm Refeniw ar
gyfer 2017/18. Esboniodd y Trysorydd fod gan y Pwyllgor Archwilio bwer
dirprwyedig i adolygu'r dogfennau hyn yn fanylach, a gwnaethpwyd hyn yn
ei gyfarfod ar 30 lonawr 2017.

Cafodd yr Aelodau wybod bod archwiliod mewnol o'r swyddogaeth rheoli'r
trysorlys wedi canfod risg i Gyngor Bwrdeistref Sirol (CBS) Conwy o ran vy ffaith
nad yw'r polisi esgeulustod proffesiynol yn ymorol am golledion wrth ddelio
ag arian trydydd parti, fel Gwasanaeth Tan ac Achub Gogledd Cymru. Er
mwyn mynd i'r afael & hyn, nodwyd bod CBS Conwy yn cynnig diwygio'r
Cytundeb Lefel Gwasanaeth sydd yn ei le gyda'r Awdurdod Tan ac Achub i
gynnwys amod y ‘bydd CBS Conwy yn dangos diwydrwydd dyladwy wrth
reoli arian Gwasanaeth Tan ac Achub Gogledd Cymru, ac y bydd unrhyw
golledion sy’'n digwydd oherwydd methiannau banc/twyll ariannol/llygredd
ayyb yn gyfrifoldeb i'r Awdurdod Tédn ac Achub oni bai fod modd profi bod
CBS Conwy CBC wedi bod yn esgeulus wrth reoli'r arian hwnnw'. Nodwyd
hefyd mai bach yw'r risg i'r Awdurdod Tan ac Achub o gytuno i'r newid hwn
gan fod gan CBS hanes rhagorol ac mae’'n wastad yn rheoli'r arian o fewn y
strategaeth a gymeradwyir gan yr Aelodau ar ddechrau’r flwyddyn ariannol.

PENDERFYNWYD cymeradwyo pob un o'r pedwar elfen allweddol yn yr
adroddiad a’r argymhellion sydd ynddynt, a hefyd y diwygiad i'r Cytundeb
Lefel Gwasanaeth:

(i) rhestr o ddangosyddion darbodus fel sy’n ofynnol gan God Darbodus
CIPFA ar gyfer Cyllid Cyfalaf mewn Awdurdodau Lleol;

(ii) y Strategaeth Rheoli’r Trysorlys sy’n amlinellu’r strategaeth i'w dilyn
mewn perthynas a benthyca byrdymor a hirdymor ar gyfer 2016/17 yn
unol a Chod Ymarfer CIPFA ar Reoli'r Trysorlys;

(i) y strategaeth i'w dilyn mewn perthynas a buddsoddi arian yr
Awdurdod Tan ac Achub;

(iv) Datganiad Darpariaeth Isafswm Refeniw;
(v) diwygiad i'r Cytundeb Lefel Gwasanaeth gyda Chyngor Bwrdeistref
Sirol Conwy fel yr esbonnir ym mharagraff 11.2.

ADRODDIAD BLYNYDDOL Y PWYLLGOR SAFONAU I'R AWDURDOD TAN AC
ACHUB

Cyflwynodd y Clerc adroddiad blynyddol y Pwyllgor Safonau i'r aelodau.

Nodwyd bod yr aelodau annibynnol Celia Blomeley a Jane Eyton-Jones yn
dod i ddiwedd eu hail gyfnodau ar yr Awdurdod ac roedd yr aelodau’n
dymuno cael cofnod o'u dymuniad i ddiolch i'r ddwy wraig am eu
cyfraniadau rhagorol dros yr wyth mlynedd ddiwethaf. Caiff dau annibynnol
newydd eu recriwtio yn ddiweddarach yn y flwyddyn.

PENDERFYNWYD nodi adroddiad blynyddol y Pwyllgor Safonau.
DATGANIAD AR BOLISI TAL

Roedd yr adroddiad yn ceisio cymeradwyaeth yr aelodau i'r datganiad ar
bolisi tal ar gyfer 2017/18. Nodwyd bod y datganiad wedi cael ei ddiwygio ar
gyfer 2017/18 er mwyn cydymffurfio &'r nodiadau cyfarwyddyd diwygiedig ar
‘Dryloywder Cydnabyddiaeth Ariannol Uwch Reolwyr yn y Sector Cyhoeddus
Datganoledig yng Nghymru' a luniwyd gan Gomisiwn Staff y Gwasanaethau
Cyhoeddus.

PENDERFYNWYD cymeradwyo'r datganiad ar bolisi tal ar gyfer y flwyddyn
ariannol sy’n dod, sef 2017/18.

DIRPRWYO PWERAU DROS DRO

Cyflwynodd y Clerc yr adroddiad a oedd yn gofyn i'r aelodau ddirprwyo
pwerau o ddiwedd swydd aelodau presennol yr Awdurdod Tan ac Achub i
gyfarfod cyntaf yr Awdurdod ar &l yr etholiadau.

PENDERFYNWYD

(i) cymeradwyo bod holl bwerau'r Awdurdod Tan ac Achub, ei
bwyllgorau a deiliaid ei swyddi yn cael eu dirprwyo i'r Prif Swyddog
Tan, mewn ymgynghoriad a'r Clerc a'’r Trysorydd, am y cyfnod o 9 Mai
2017 hyd at gyfarfod cyntaf yr Awdurdod Tan ac Achub ar 19 Mehefin
2017.

(ii) nodi na fydd y dirprwyaethau hyn yn berthnasol ond i'r graddau y mae
pwerau o'r fath yn ymwneud a phenderfyniadau na ellir eu gohirio’n
rhesymol tan ddyddiad y cyfarfod cyntaf hwnnw.

Y TREFNIADAU A'R CYFNOD CYNEFINO AR OL YR ETHOLIAD (AR LAFAR)
Rhoddodd y Clerc wybod i'r aelodau y bydd diwrnod hyfforddi/cynefino yn
cael ei gynnal ar 13 Mehefin 2017 ar gyfer aelodau newydd ac aelodau sy'n

dychwelyd.

PENDERFYNWYD nodi'r wybodaeth a ddarparwyd.



16 COFNODION - ER GWYBODAETH

16.1 Cafodd cofnodion y cyfarfodydd a ganlyn eu cyflwyno er gwybodaeth:
o Cyfarfod y Pwyllgor Archwilio a gynhaliwyd ar 30 lonawr 2017
e Cyfarfod y Panel Gweithredol a gynhaliwyd ar 13 Chwefror 2017
e Cyfarfod y Pwyligor Safonau a gynhaliwyd ar 1 Mawrth 2017.

16.2 PENDERFYNWYD nodi'r cofnodion er gwybodaeth.



